
` Hartlike dank. Goeie naand, vriende. Dis ’n voorreg om
hier te wees vanaand, om julle weer toe te spreek in die

Naam van ons kosbare Here Jesus Christus. En dis altyd ’n
voorreg om God se mense te ontmoet, enige plek, en om te
praat van daardie groot Naam, Jesus.
2 Ek waardeer beslis die lied wat ons broer pas gesing het.
Dit, dis my gunsteling. In die dag dat wanneer hulle Jesus slegs
’n profeet probeer maak, of ’n goeie man, of ’n leraar, bring
daardie regtig Sy Goddelikheid na vore, wat Hy was. En ek glo
dat Hy was^
3 Daar was nooit Een soos Hy, op die aarde nie, sal nooit
wees nie. Hy was Emmánuel. Hy was Alfa, Oméga; die begin en
die einde; Hy wat was, wat is, en sal kom; die Wortel en Geslag
van Dawid; die Môrester. In Hom het Goddelikheid gewoon. In
Hom was God.
4 “God was in Sy Seun, in Christus, om die wêreld met
Homself te versoen.” Jesus het gesê: “Dis nie Ek wat die werke
doen nie, maar dis My Vader wat in My woon. Ek en My Vader
is een,” God gemanifesteer, in vlees. Wat ’n wonderlike
openbaring van God se liefde vir ons, Hy Homself sou ontvou
en afkom en woon in menslike vlees, om sonde en siekte weg te
neem uit die menslike ras, en ons terug te verlos na die Vader.
Dis wonderlik, is dit nie? [Gemeente sê: “Amen.”_Red.] Ons
waardeer dit beslis.
5 Nou, gisteraand, ek reken ek moet soort van verskoning
maak. Ek^Billy het my, ’n bietjie vinnig gekry, gisteraand,
want dit was soort van ’n^Ek het swak geword. Maar daardie
dienste, daardie onderskeiding, en niemand sal ooit weet wat dit
is nie, behalwe as dit net^Jy moet daar inkom, om dit te weet,
sien. Daar is geen manier om dit te probeer verduidelik nie.
Daar’s nie ’n_’n manier wat jy dit kan doen nie. Dis net ’n
ondervinding waarvan_waarvan niemand weet nie, net hulle
wat daar deurgaan. Wat dit doen aan die menslike ras, wat dit
doen aan ’n mens, bring die einste lewe uit hom uit!
6 Wel, jy lewe in twee wêrelde. Jy’s in ’n wêreld hier, en jy’s in
’n wêreld daar, wanneer jy saam met iemand is, miskien vyftig
jaar gelede; en jy mag saam met iemand wees, jare van vandag af,
om te kom; en tog besef jy jy staan op die platvorm hier, en jy
spreek iets wat gebeur het baie, baie jare gelede; miskien weke
gelede, maande gelede; ’n ander volk, ’n ander plek, of iets. En
dan probeer jy jouself reg hou, daarin, en dink; sê julle, dis nogal
’n ding. Maar die Here het ons sover geseën, daarin, en ons is baie
bly, en vertrou nou dat God verheerlik sal word uit die diens.

7 Nou, in die_die dienste vanaand, het ek gedink, terwyl ons
net ’n klein handjievol mense, saam is; ons dienste is net hier
plaaslik geadverteer, en dis net vir die plaaslike mense. En
voordat ons in die groter deel van die dienste ingaan, het ek
gedink, vandag, dat ek miskien ’n bietjie van die outydse
onderrigting kan kry, uit die Bybel, na die mense; dat wanneer
die groot gebeurtenis kom, as God dit vir ons stuur, dan sal ons
in staat wees om dit beter te verstaan.
8 In elk geval, is Goddelike genesing net die_die aas aan die
hoek, om die vis te vang, soos julle weet. Dis net dis die
een^Die vis gryp aan die aas en kry die hoek. So ons
hoof^Ons een einddoel is hierdie, dat, siele gewen vir Jesus
Christus.
9 As God jou sou genees vanaand, mag jy weer siek word
voor jy sterf. Jy mag weer siek wees, binne ’n jaar van nou af,
of twee jaar van nou af; mag siek wees binne ’n week van nou
af, of ’n dag van nou af. Ek weet nie. Maar daar’s een ding
verseker, jy gaan hierdie wêreld verlaat, een van hierdie dae,
want hierdie is net gelap.
10 Maar daardie siel ooit in kontak kom met die Heilige Gees
en wedergebore word, het jy Ewige Lewe. Maak nie saak wat
hier gebeur nie, jy vergaan nooit. Jesus het gesê: “Hy wat My
Woorde hoor, glo in Hom wat My gestuur het, het,” dis
teenwoordige tyd: “ewigdurende Lewe, sal nie in die oordeel
kom nie; maar het,” verlede tyd: “oorgegaan van die dood tot
die Lewe.” Dit sal ons almal Metodiste maak en begin skree,
(sou dit nie?) dis reg, om dit te dink, dat God dit gedoen het.
Nou, dis nie my woord nie; dis Syne, Johannes 5:24.
11 Johannes 6, het Jesus gesê: “Hy wat My vlees eet, en My
Bloed drink, het ewigdurende Lewe; en Ek sal hom oprig in die
laaste dag.” Dis reg. “Hy wat My vlees eet, en My bloed drink,
het,” dis teenwoordige tyd: “ewigdurende Lewe.” Nou, hierdie
“ewigdurende,” dit gaan nie van een herlewing na die ander
een nie, maar gaan deur Ewigheid.
12 En nou, vir sommige van julle predikers wat hier sit, weet
dat daardie ewigdurende “Lewe” van dieselfde woord kom wat
“God se Lewe,” beteken. Die woord Zoe, Griekse woord, wat
beteken: “God se Eie Lewe.”
13 Dan, word ons ’n seun of ’n dogter van God, ’n nageslag
van God, wat deel van God se Lewe in ons is. Ons kan net so
min vergaan as wat God kan vergaan, as dit sou probeer. So,
ons het ewigdurende Lewe; en gaan opgerig word in die laaste
dag. Dit wonderlik? [Gemeente sê: “Amen.”_Red.] Dit sou
Baptiste, Metodiste, laat hande skud en skree. Sou dit nie? Sal
beslis. Dis reg.
14 Dis die goeie ding omtrent die outydse godsdiens. Dit laat
net almal bymekaar sit en mekaar liefhê. Verseker. Neem al die

verskille weg, maak nuwe skepsels. Dit sal ’n_’n aandpak, en
’n oorpak, hulle arms om mekaar laat sit, en sê: “Broer, hoe
gaan dit met jou?” Dis reg. Sal beslis. Dit sal ’n syrok, en ’n
katoen, hulle arms om laat sit en sê: “Suster, ek het jou lief.”
Dis wat dit doen. Dit doen dit beslis, breek net die verskil af.
“Ryk of arm, slaaf of vry, ons is almal een in Christus Jesus.”
15 Sondag, by die tabernakel, wat ek sien daar’s ’n hele groep
tabernakelmense wat hier sit, het ons_het ons ’n_’n
Sondagskoolles gehad oor: “die verlossing deur die bloed.” En
ek het so verstrengel geraak daarin, dat ek voel asof ek steeds
in ’n ander sfeer is iewers, oor: Verlossing Deur Bloed.
16 En vanaand, nadat die familie vertrek, en vroeg hiernatoe
gekom het, om die sangdiens te kan hoor, ensovoorts, was ek in
die kamer. En gelyk asof^Ek het in die Skrif begin lees, en
ek het iets gevind. Ek het gedink: “Wel, as die Here wil, sal ek
net ’n rukkie daaroor praat vanaand.”
17 Dis, Verlossing Deur Bloed, Sondag. Nou, vanaand, gaan
ek praat oor Verlossing Deur Krag. En môreaand gaan ek praat
oor Verlossing In Volheid, (as dit God se wil is), In Vreugde. In
bloed, in krag, en in vreugde; verlossing!
18 En om hierdie uit te trek^Nou, baie mense, as goeie,
geleerde studente weet hoe om deur te breek en hierdie soort
openbaring miskien te gee, vir hierdie, of daardie, of iets voor
te stel. Maar, ek, ek is soort van een van hierdie ongeletterde
tipe van predikers hier wat^Enigste ding wat ek weet om te
doen, om seker te wees dat ek redelik naby reg is, in elk geval,
is om na die skaduwees toe te gaan. As ek na die muur toe
begin loop het, en die lig aan hierdie kant, kon ek sê hoe, net
omtrent hoe ek sou lyk; of ek ’n viervoetige dier was, of_of
voël, of wat dit was, as ek sien watter soort van ’n skaduwee ek
weerkaats.
19 Nou, die Ou Testament was ’n skaduwee van die Nuwe
Testament. Dit was die negatief. Soos die maan, aan die son;
die son wat op die maan skyn, weerkaats die lig na die aarde.
En ek hou net van die Ou Testament! Dis net so vol gelykenisse
soos daardie, of, soos dit kan wees. Nou, die volmaakte^
20 In Génesis, toe God die_die son gemaak het, eerste, die
maan volgende, daardie maan en son verteenwoordig Christus
en die Kerk. Net soos die son opkom in sy krag en heerlikheid;
en wanneer dit sak, weerkaats dit sy lig na die maan, in die
duisternis, om lig op die aarde te gee, terwyl die son weg is.
Jesus, toe Hy weggegaan het, het Hy in Heerlikheid ingegaan,
en Sy Lig teruggekaats op die Kerk; om die Kerk, Lig van die
Evangelie, te gee, totdat Hy terugkeer, o, goeiste, en dan sal
hulle trou. Dit sal wonderlik wees. Dit sal een groot Lig van
die maan wees en^“Die Lam is die lig daarvan.” Hulle het
geen son meer nodig gehad, in die Stad nie.

21 Nou vir ’n klein voorskou, laat ons teruggaan in Eksodus.
En ek hoop julle raak nie moeg dat ek in Eksodus praat nie.
22 Eenkeer, in my kerk oorkant die rivier, het ek gepreek,
reken ek, omtrent ’n jaar en ses maande, oor Job, elke aand.
Hulle sou terugkom; ek sou net ’n klein deeltjie van Job neem,
en, aangaan, sou ons dit deur die Bybel laat loop.
23 Elke Skrif pas inmekaar. Daar’s geen teenstrydigheid in
God se Woord nie. Nee, meneer. Elke deeltjie, volmaak! Die
enigste Boek wat ooit geskryf is wat so geïnspireer is, wat
volmaak kan^Geskryf deur baie skrywers, en baie honderde
jare uitmekaar; en elkeen van hulle, deur die Heilige Gees wat
spreek, pas reg inmekaar. Dis waarom, op al hierdie ekstra
boeke, die Makabees en dinge, dit nie ooreenstem met Hierdie
nie, so ek aanvaar dit nie. Hierdie is God se Woord, vir my.
24 En een vrou het vir my ’n brief geskryf en gesê^Ek het
gepreek; Job op die ashoop. Sy het gesê: “Broer Branham, jy
was, het Job omtrent lank genoeg op die ashoop gehad, dink jy
nie? Was daar omtrent ses weke.” Gesê: “Wel, gaan jy hom ooit
afkry van die ashoop?”
25 Wel, het ek gesê: “Wanneer die Heilige Gees ophou om die
Woorde daar uit te druk, reken ek sal ek net moet ophou om
dit te sê.” Maar solank as wat Hy aangehou praat het oor hom
op die ashoop, wel, bly ek net reg daarby; en siele wat gered
word.
26 So, soos die evangelis, wat na die stad gekom het. Hy het
gepreek, een aand, hy het gepreek oor bekering. Die volgende
aand, het hy gepreek oor bekering. Die volgende aand, het hy
gepreek oor bekering. Na omtrent vier of vyf aande, het die
diakenraad hom ontmoet en gesê: “Broer, kan jy nie enigiets
anders preek as bekering nie?”
27 Gesê: “O, ja. Laat hulle almal eers bekeer, dan sal ek oor
iets anders preek.” So dis ’n_’n goeie idee. Hulle, elkeen,
bekeer, dan kan ons oor iets anders preek. Goed.
28 Vir ’n klein voorskou nou, aan diegene, of veral diegene
wat nie by die Tabernakel was Sondagoggend nie. Ons wil
oorkant teruggaan na die 12de hoofstuk. Maar ons basiese
gedagte vanaand is in die 14de hoofstuk, vanaf die 13de vers
van Eksodus. Nou, ons het opgehou by die 10de vers,
Sondagoggend, van “die verlossing deur bloed.” Die meeste
van julle is bekend met die storie, is ek seker.
29 Nou ons weet dat ons die blaaie van die Boek kan oopvou,
en hierdie bladsye omblaai. Maar daar’s slegs Een wat die
Boek kan oopmaak, dis Jesus Christus.
30 Johannes het die Boek gesien. Dit was verseël. “En hy het
geween omdat daar geen mens in die Hemel was wat Dit kon
oopmaak nie, geen mens op aarde, geen mens onder die aarde

nie. Maar daar was ’n Lam wat geslag was voor die
grondlegging van die wêreld, wat gekom het om die Boek te
neem uit die hand van Hom wat op die Troon gesit het, en die
seëls oopgemaak het en_en die_die Boek oopgemaak het, die
seëls Daarvan losgemaak het. En Hy was waardig, want Hy
was geslag van voor die grondlegging van die wêreld af.”

31 Laat ons met Hom praat, vanaand, en vir Hom vra om dit
vir ons net nou oop te maak.

32 Nou, goeie, lieflike Vader, ons kom na U, spreek U eers
aan, in die Naam van Jesus. Biddend nou, dat, soos ons hier
staan, beskut onder hierdie dak, vanaand, waar daardie storm
buitekant woed, reëns wat draai en blaas, is ons so dankbaar
om die huis van God te hê om in in te kom. En ons is dankbaar
dat daar ’n toring is, ’n toevlug; U gesê het: “Die Naam van die
Here is ’n magtige toring; die regverdiges vlug daarin en is
beskut.” Ons is so bly dat ons die Naam van die Here ken, en
Daarin ingekom het.

33 Nou bid ons dat U hierdie Woord sal open vir ons,
vanaand, Vader. Mag die Heilige Gees kom en in die Woord
ingaan. Besny die lippe van hierdie arme nederige dienaar, en
die harte van diegene wat luister, U kinders. En mag die
Heilige Gees net die Woorde van God neem, en Dit in elke hart
plaas, net waar Dit benodig word. Seën ons nou. Hernu ons
verstand, vanaand, in U Gees. Verkry glorie uit die diens. Red
die verlorene. Genees die sieke. Bring Tuis die teruggevallene,
Here. En ons sal U die lof gee, want ons vra dit in U Naam, van
U geliefde Seun, Jesus. Amen.

34 Nou blaai na die 10de vers van die 12de hoofstuk van
Eksodus. Ons het gelees: “die verlossing deur bloed,” hoedat
God ’n lam verordineer het om geslag te word in elke huis,
hoedat daar niks oorgelos moes word nie.

35 Die oordele het geval, en die laaste oordeel was nou gereed
om te val. God sou Sy Woord vervul, tot die letter. En al
daardie oordele destyds was ’n volmaakte teken, of ’n
volmaakte tipe, van die oordele wat nou gereed is om te val.

36 En as julle sal oplet, voor die oordeel geval het. Nou
predikers mag verskil met my hieroor, wat in die haak is. Maar
voordat die oordeel Egipte begin tref het, het God Israel na
Gosen gestuur. Hulle was in Gosen, en geen plaag het op hulle
geval nie. ’n Perfekte tipe van die Kerk, oorgedra deur die
verdrukking, sien. Goed.

37 Toe by die laaste plaag wat die aarde daar getref het, of
Egipte getref het, was dood. Al julle Bybellesers hier, wat julle
Sondagskoollesse ken ensovoorts, het hierdie geneem, miskien,
baie keer. Maar, dood was die laaste vyand wat Egipte getref
het.



6  DIE GESPROKE WOORD

38 En die laaste vyand wat die Kerk nou gaan tref, is dood,
geestelik gesproke. Diegene wat Christus nie wil volg, in_in
doop van die Heilige Gees nie, sal geestelik opdroog en sterf;
die kerke, julle kan dit nou sien. Na baie, baie groot herlewings
en evangeliste deur die land gegaan het, en, tog, word die kerk,
dit is, polities gesproke kerk, word erger die heeltyd. Sy
lidmate lewe net enige manier wat hulle wil, doen net enigiets
wat hulle wil, tog, noem hulself Christene, en sê hulle is reg.

39 Om ’n Christen te wees, beteken om “soos Christus” te
wees. Gaan na geen plek waar jy nie sou wou wees as Christus
sou kom nie. Sê niks wat jy nie sou wou sê wanneer Christus
kom nie. Niks te doen wat jy nie wil doen wanneer Christus
kom nie. Dink niks wat jy nie wil dink wanneer Christus kom
nie. Hou jou een motief, jou hart gesentreer op Gólgota. Amen.
“Wandel in die Lig, soos Hy in die Lig is, en ons het
gemeenskap met mekaar, en die Bloed van Jesus Christus, God
se Seun, reinig ons van alle ongeregtigheid.” Dis Metodiste,
Baptiste, en ons almal, saam, maak ons almal een in Hom.

40 Nou, die laaste, die laaste ding was dood. En voordat
daardie dood kom, was daar ’n versoening gemaak vir daardie
dood, vir almal wat dit wou ontsnap.

41 En daar was ’n versoening gemaak voor die eerste
vernietiging, van die wêreld voor die sondvloed. God het ’n
prediker van geregtigheid gehad, Noag, en hy het ’n
honderd_en_twintig jaar gepreek, vir mense om in die ark in
te kom. En diegene wat opsetlik geweier het om te gaan, was
daar niks oor behalwe oordeel nie.

42 En, vandag, mense wat weier om te wandel in die Lig van
Christus, julle het genade verstoot, so daar’s niks oor behalwe
oordeel nie. Dis al. Daar’s net regter en linkerkant, die enigste
een waarnatoe jy kan gaan. En jy maak jou keuse.

43 Nou, ons sien, voordat die_die groot verskriklike nag
aangebreek het, dat Israel opdrag gegee is. En ons het dit
alreeds geneem, van die slag van die lam.

44 God het Sy kerk in die eksodus ingebring, om dit uit Egipte
uit te bring, in die beloofde land in. Ek hou daarvan. Hulle het
oorgegaan, om die land in besit te neem. God het hulle die land
gegee, en tog was dit heeltemal versper met yslike, groot
geboue en versperrings. En mure om Jérigo, die strydwaens
kon wedrenne hou daarom. En dink net daaraan, tog, het God
gesê: “Ek het dit vir julle gegee. Dis julle s’n.” Maar hulle moes
skoonmaak, dit skoonmaak.

45 En dis wat God vandag gedoen het. Hy het elkeen van julle,
wat Dit wil hê, die doop van die Heilige Gees gegee. Maar julle
moet ingaan, Dit in besit neem, dis al; die verskille uitbaklei,
en die mure afbreek, en begin daarbinne en Dit kry.

46 Julle sê: “Die pastoor het gesê: ‘Dis nie vir ons vandag
nie.’” Loop net reguit aan daarby verby. “Moeder het gesê: ‘Ek
sal jou van die huis af wegjaag.’” Gaan reguit aan daarby
verby. “Man het gesê: ‘Ek sal jou verlaat.’” Gaan reguit aan
daarby verby. Dis al. Moet aangaan en Dit in besit neem! Dis
al.
47 Goddelike genesing is vir elkeen van julle. Elkeen van julle
wat hier sit vanaand, met kanker, hartmoeilikheid, wat dit ook
al is, God het die belofte gegee. En dis joune, maar jy moet
gaan en dit in besit neem.
48 Nou sê jy: “Wel, ek voel net nie baie goed nie.” Dit het niks
daarmee te doen nie. Die belofte is joune. God het dit aan jou
gegee. Gaan net reguit in en verslaan die Filistyne, van een
kant na die ander. En neem al die Hewiete en_en Amoriete uit,
moor hulle net uit. Gaan voort, neem dit. God het gesê: “Dit is
joune. Gaan neem dit.”
49 Maar Hy het nie gesê: “Nou, Ek sal ingaan, dit alles uitvee,
en vir julle ’n paar mooi stede opbou, en julle neersit op
gemakstraat,” nie. Hy maak nie so nie.
50 Hy gee dit vir jou, en jy het iets om te doen. Hy’s so goed
om jou die land te gee, gesê Hy sou jou help en met jou wees.
Gaan, neem dit!
51 En as jy siek is, vanaand, kreupel, blind, doof, stom, wat jy
ook al is; gaan, neem dit. God het gesê dit was joune. Dis jou
besitting. God het dit vir jou gegee.
52 Hy het vir hulle gesê dat Hy vir hulle daardie land sou gee.
’n Engel voor hulle uitgestuur, om te sorg vir die weg, hulle in
die plek in te bring waar dit was.
53 Kyk na daardie spioene toe hulle oorgegaan het. Hier het
tien van hulle teruggekom, gesê: “O, ons kan dit nie doen nie.
Dis onmoontlik. Tog, ons is wetenskaplikes, en ons het die ding
deurgekyk. Dis wetenskaplik onmoontlik. Ons kan dit nie doen
nie.”
54 Maar daar was twee kêrels, een van hulle genaamd Josua,
en een genaamd Kaleb. Hulle het nie gekyk na wat die
wetenskaplike kant was nie. Hulle het gekyk na wat God gesê
het. Gesê: “Ons kan dit doen.” En dis reg. En hulle het bewys
teruggebring dat dit ’n goeie land was.
55 Ek is so bly vir daardie bewys, (is julle nie?) dat daar ’n
goeie Land net bokant ons is! [Gemeente sê: “Amen.”_Red.]
En ons is op ons pad, vanaand. Halleluja! Goed.
56 Hier was hulle, nou, net voor verlossing. God het vereis van
die kinders van Israel, dat hulle verseker sou wees van
beskerming, om hierdie lam te slag. En om die bloed op die
deurkosyn te sit, die bokant van die deur, soos hierdie; en elke
pos.

57 En hulle moes ingaan en hierdie lam eet, elke deel daarvan;
let op, die hele lam, nie net deel daarvan nie. Elke deel daarvan
moes geëet word.
58 Party mense sê: “Ek sal net hierdie deel neem, en ek sal_ek
sal hierdie deel glo. Maar jy moet Dit alles neem, elke deel
Daarvan. Sê: “O, ek glo Hy was gewond vir ons oortredinge,
maar ‘deur Sy wonde,’ ek weet nie Daarvan nie.” Ons wil Dit
alles hê. Elke deel Daarvan moet geëet word; alles Daarvan.
Party Daarvan raak taai, maar ons moet Dit in elk geval eet.
God het so gesê.
59 Let op die 10de vers nou.

Julle moet_julle moet daar ook niks van laat oorbly
tot^môre toe nie; maar wat^tot die môre oorbly,
moet^met vuur verbrand.

60 En, nou, niks daarvan moet oorbly nie; alles. Nou, Hy het
gesê: “Wanneer julle dit eet, moet dit nie rou eet nie, of
deurdrenk nie, maar julle moet dit goed gaar eet.” En ek hou
daarvan.
61 Mense wat die Woord van God probeer eet, en hulle neem
Dit asof Dit rou was; kou Daaraan, en spoeg Daarop, en alles
anders. Sê: “O, ek kan Dit net nie vat nie. Ek kan Dit nie
uithou nie.” Dit is nie goed genoeg gaargemaak nie. Dis al.
62 Hy het gesê: “Maak dit met vuur gaar.” Vuur
verteenwoordig die Heilige Gees. Jy kry eers God in jou hart,
en Dit sal Dit vir jou gaarmaak. Dis reg. Uitgekook, gaar,
gegeur, dan smaak Dit goed.
63 Nou, jy kan nie eenkant staan soos hierdie, buitekant nie,
sê: “O, ek, ek weet nie of Dit vir my is, of nie. Dit mag wees vir
vergange se dae.” Kry net eers die Heilige Gees, en kyk wat
Goddelike genesing dan vir jou beteken.
64 Kyk wat beteken ’n godsdiens van die hart dan vir jou,
wanneer jy die Heilige Gees hier het om die Lam gaar te maak
soos Dit kom. Amen. Dis reg. Maak die Lam eers gaar. En jy
moet Vuur hê om Dit mee gaar te maak. Dit moet gebraai
word. O, goeiste, dis wanneer Dit goed is. Braai Dit, dit brand
uit al die^
65 Ek het hier gestaan, nie lank gelede nie, by ’n groot
smelter, en ek het opgelet hoe warm daardie vuur was, en dit
het net gekook en gekook en gekook. En hoe warmer dit
geword het, het die_die onsuiwerheid in die metale, in die
goud, alles opgekom, en hulle het dit afgeskep. En hulle sou die
vuur ’n bietjie warmer maak in die smelter. En dan wanneer
hierdie meer sou kook, sou hulle nog ’n bietjie ander goed,
piriet en goed, daaruit kry.
66 Die eerste wat opgekom het, was die grond, soos grond en
modder. Die volgende wat opgekom het, was ertse soos, o, iets

nikswerd; bietjie kwik, en al hierdie goed, hulle het opgekom,
en hulle het dit afgeskep. Het afgegaan, regaf, en die laaste
ding wat hulle daaruit geneem het, was piriet. Dis kulgoud.
67 Julle weet daar’s baie dinge in mense wat mekaar probeer
kul, wanneer jy ’n Christen is, of so optree, in elk geval. Sien?
Maar jy laat net die Heilige Gees alles uit jou uitkook, neem_
neem al die kulgoud uit jou uit, ook.
68 Kulgoud, baie mense gaan uit in die Weste en hulle kry
bietjie daarvan en hulle dink, o, hulle het ’n goudmyn getref.
Dit skyn beter as goud. Maar dis kulgoud, het geen waarde
daaraan nie.
69 En nou kook hulle dit, en hulle skep dit alles af, en hou net
aan om dit te kook en dit te kook, totdat dit suiwer goud is,
kook dit af tot niks anders as een honderd persent goud nie.
70 En dis hoe God maak in Sy Kerk, stort die Heilige Gees
Daarop, en kook daar onderin, totdat Hy al die wêreldsheid, en
die verskille, en die selfsugtigheid, en al hierdie uitgooi, totdat
Hy dit net uit elke indiwidu uitkook, wat na Hom toe wil kom.
Amen.
71 Nou, dan, kan jy dit eet. Hier is nog ’n pragtige gedagte
hier, op die_op die 11de vers.

En só moet julle dit eet: Julle^(Luister hierna)^
heupe moet omgord wees^(Ek hou daarvan)^
skoene aan jul voete^staf in jul hand; baie haastig
moet julle dit eet. ’n Pasga van die HERE is dit.

72 Ek hou daarvan. Terwyl julle eet, wees gereed om te gaan.
Dis die punt.
73 Laat ons oorblaai na Efésiërs, omtrent die 6de hoofstuk van
Efésiërs, en hierin kyk wat Paulus gesê het, oor die
gereedmaak van die Kerk; 6de hoofstuk van Efésiërs, vanaf die
14de vers van die 6de hoofstuk.

Staan dan vas, julle lendene met die waarheid
omgord,^met die borswapen van die geregtigheid
aan,

^as skoene aan julle voete die bereidheid vir die
evangelie van vrede.

En behalwe alle dinge, neem die skild van die geloof
op waarmee julle^die vurige pyle van die Bose sal
kan uitblus.

En neem aan die helm van verlossing en die swaard
van die Gees, dit is die woord van God:

74 Kyk hoe Paulus ’n man aantrek vir die slagveld, vir die
mars.
75 God, in die begin, in Israel se verlossing, het Hy gesê: “Nou
julle behoort gereed te maak vir die mars. Wanneer julle onder

die bloed kom, trek julle skoene aan. Omgord julle lendene.
Kry julle staf in julle hand en maak gereed vir die oproep.” Ek
hou daarvan.

76 ’n man nou, wanneer hy in Christus inkom, trek hy sy
Evangelieskoene aan, om die Evangelie te preek; die helm van
verlossing aan; die borswapen van geregtigheid; omgord sy
lendene. Daar’s ’n^

77 Gewoonlik, in die ou soldate, wanneer hulle daardie
ornamente van oorlog aangesit het, het hulle ’n groot gordel
gehad. Hulle het dit vasgegespe, hulle lendene bedek, hierdie
skilde, om die vyand se spiese af te weer. Wat ’n ware les is dit
vir ons. En wanneer die_die lendene swak begin word het,
afgehang het, die skild, sou hulle vaster trek op hulle gordel,
hulle weer styfmaak.

78 Wat ’n volmaakte prentjie, vandag, wanneer jy begin voel
asof jy verslap, of die Duiwel sê: “Dit help niks.” Reik af en
trek die gordel ’n klein bietjie vaster; trek die swaard ’n bietjie
vaster in die hand, en gaan vorentoe. Ek hou daarvan, wees
gereed vir die mars.

79 Elke mens wat onder daardie bloed geloop het, daardie
nag, is beveel om daar te bly, nie te gaan totdat die bevele
gekom het, om te marsjeer nie.

80 En elke mens wat gebore is uit die Gees van God, kom in
Christus in, het ewigdurende Lewe; trek sy skild aan, sy
borswapen, staan gereed, en word verbied om te gaan totdat
bevele kom om te marsjeer.

81 O, is dit nie wonderlik nie? Is julle nie bly julle het dit alles
aangetrek, vanaand nie, julle soldate? [Gemeente:
“Amen.”_Red.]

82 Het altyd ’n sangleier by die Tabernakel gehad, ons
temalied was:

Die geveg is aan, O Christensoldate,
Van aangesig tot aangesig in ernstige gelid,
Met wapenrusting wat skitter, kleure wat

wapper,
Die reg en verkeerd is slaags vandag;
Die geveg is aan, maar wees nie vermoeid nie,
Wees sterk en hou vas in Sy mag;
As God met ons is, Sy banier oor ons,
Sal ons uiteindelik die oorwinnaarslied sing.

83 Baie van daardie ou heiliges het graf toe gegaan. Maar een
van hierdie dae, oorkant in ’n nuwe wêreld, wanneer hulle
voortkom in die beloofde Land in, sal die banier van die kruis
oor ons wees, en ons sal die oorwinnaarslied sing. Wanneer ons
sit by die Bruilofsmaal daardie aand, om die tafel, daardie

groot tafel, miskien ’n honderdduisend myl lank, met die
Bloedgewaste heiliges wat daar rondom sit. Ek wil afgaan
langs die tafel en hande skud met elkeen van hulle, amen, net
uitroep. Wil julle my hoor skree? Wag tot ek daar oorkant kom;
hou my dop. Ek is nog nie groot genoeg, hiervoor nie.

Maar, let op, op die mars nou. Maak gereed. Ons gaan.
84 Hier’s ’n droewige prentjie, voordat ons oorgaan na ons
gewone les, word gevind in die 38ste vers daar. Luister.

En ’n gemengde menigte het opgetrek saam met
hulle kudde^

85 Daar is waar Israel ’n fout gemaak het. Die bonatuurlike is
gedoen. ’n Onbekeerde mense het gevolg as gevolg van die
bonatuurlike, het hulle uiteindelik in die moeilikheid laat
beland. En verder af, sal ons hier oplet, in omtrent die 42ste
vers en die 43ste vers. Die Here wat praat met Moses, het gesê,
dat: “Niemand behalwe diegene wat geoffer is^kon die offer
eet nie,” eerder: “behalwe diegene wat besny was. Geen
vreemdelinge, geen buitestaanders, niemand behoort dit te eet,
behalwe diegene wat besny was nie.”
86 En wat ’n skande het ons vandag, in hierdie dag, geliefde
vriende; dat wanneer, in die kerk, elkeen wat aan die kerk
behoort, nagmaal neem. En dis verkeerd. Slegs diegene wat
verlos is, dis al wie waardig is.
87 Jesaja het gespreek en gesê: “Die tafels van die Here sou vol
braaksel wees.” Gesê: “Wie sal ek Doktriene leer? Hulle wat
gespeen is van die borste.” Gesê: “Gebod moet op gebod wees;
lyn op lyn, hier ’n bietjie, en daar ’n bietjie.” “En hou vas aan dit
wat goed is.” God wat spreek, bekend met die dag waarin ons
lewe, dat die kerk so polities sou wees, totdat hulle alles, mense,
sou laat inkom; solank as wat hulle hulle naam op die kerkboek
het, was hulle lidmate, het hulle nagmaal gebruik.
88 En die Bybel het gesê: “Hy wat hierdie op onwaardige wyse
eet en drink, is skuldig aan die liggaam en Bloed van die
Here.”

Johannes, 13de hoofstuk, Jesus wat spreek.
89 Tweede Korinthiërs, die 11de hoofstuk, het Paulus gesê,
jare later, dat: “Hy wat hierdie op onwaardige wyse eet en
drink, sal skuldig wees aan die liggaam en Bloed van die Here.
Laat ’n man homself ondersoek,” sê Hy: “voordat hy neem.” Ek
haal Skrif aan. Dis reg. “Hy wat op onwaardige wyse eet en
drink, eet en drink oordeel oor homself, terwyl hy nie die
liggaam van die Here onderskei nie. Daarom is daar onder julle
baie swakkes en sieklikes, en ’n aantal het ontslaap.” Wees
seker dat julle reg staan met God.
90 Hier is dit in die skaduwee, dat, niemand behalwe die
besnedenes nie! Maak nie saak hoe getrou hy was, hoeveel hy

die Joodse kerk gehelp het nie; hy moes ’n bekeerling wees,
moes ’n ware besnyde gelowige wees, voordat hy die nagmaal
kon neem, of die pasga kon eet. O, hoe ver het ons van daardie
lyn afgegaan vandag!
91 Nou laat ons vinnig gaan, dan. En God het hulle
uitgebring vanaand. Ons blaai nou na die 13de vers van die
14de hoofstuk.
92 God het hulle die Vuurkolom gegee om voor hulle uit te
gaan. Ek dink hulle het die foto hier gehad, vanaand. En ek sê
dit met eerbied. Volgens my eerlike opinie, terwyl ons in
hierdie groep is vanaand, glo ek Daardie is met ons vanaand.
Dieselfde Vuurkolom wat die kinders van Israel gelei het, gaan
voor ons uit, en doen dieselfde tekens en wonders. En enige
leraar hier, of student van die Bybel, weet dat die Engel wat
Israel gevolg en hulle gelei het na die beloofde land, die Engel
van die Verbond was, wat Jesus Christus was.
93 En, vandag: “Jesus Christus dieselfde gister, vandag, en vir
altyd” gaan voor hierdie groep uit wat julle holy_rollers wil
noem, as julle wil. Goed. Gaan voort, lei van oorwinning na
oorwinning! Prys God!
94 In daardie volke, in daardie dae, is hulle verag en gehaat en
verwerp, en weggewys deur die volke, en alles genoem.
95 So is dit vandag, met die ware gelowige. Julle, in julle
kerke, julle weet, wanneer julle ’n standpunt inneem vir
Christus en vir Waarheid spreek, sê die hele kerk: “Kyk na
hom! Hy’t sy verstand verloor. Hy’t mal geword.” Sien?
96 Moet geen aandag daaraan gee nie. Volg aan. Julle is nou
heeltemal bewapen. En die Bloed gaan voor julle uit; die
Heilige Gees wat julle lei. Hou net aan beweeg. Moet geen
aandag gee aan wat enigiemand julle sê nie. Kyk reguit na
Gólgota, en marsjeer voort. Pragtige tipe!
97 Nou, hulle het uitgekom, deur, en geraak^En let nou op,
bloedverlossing het hulle uit Egipte uitgebring, nou het hulle
nou iets anders nodig gehad om hulle oor te neem in die land
in. Nou het hulle net begin om te begin. Hulle het uitgekom, is
besny, gekom onder die bloed, en op die mars. Nou het hulle
voor iets te staan gekom. Hulle het daar gegaan, met die wete
dat hulle oorgegaan het uit die dood na die lewe; geweet hulle
het Ewige Lewe gehad.
98 Maar hier is hulle, wat nou opkom, en probleem begin
ontstaan. Hier kom Farao se leër, wat hulle agtervolg, om hulle
te neem. Probleme het begin.
99 Luister! “God is ons toevlug en ons krag, ’n baie
teenswoordige hulp in die tyd van probleme.” O, ek hoop julle
sien hierdie. Sien? Hier is dit. Weet^Maar, luisterend, 13de
vers nou.

Maar Moses het aan die volk gesê: Wees nie bevrees
nie,^

100 Ek hou daarvan. Nadat Jesus uit die dood opgestaan het,
was Sy Woorde, die heeltyd: “Wees nie bevrees nie.”
101 Dis wat die probleem met die Kerk vandag is, is tot die
dood toe bang julle gaan ’n mislukking maak. Hoe kan jy faal
wanneer jy in Christus is? Jy kan nie faal nie. Jy het
ewigdurende Lewe. Al die duiwels in die hel kan jou nie skud
nie. Jy het ewigdurende Lewe. Jesus het so gesê. So moenie
bang wees vir mislukking nie.
102 Jy sê: “Wel, ek is bang ek word fanaties.” Ek sal liewer ’n
bietjie fanatisisme hê, as om stil te sit en niks te doen nie. Ek
sal beslis. ’n Man wat iets gaan doen^
103 Dit word vertel oor Ballard’s hierbo, ’n kêrel gekom het om
’n werk by hom te kry, en hy het gesê: “Teken jou naam hier.”
Hy het sy potlood geneem, om te teken. Hy het gesê: “Waar’s
jou uitveër?”

Gesê: “Ek geen^maak geen foute nie.”
Hy het gesê: “Ek kan jou nie gebruik nie; jy gaan niks doen

nie.”
104 Dis reg. Maak jy geen foute nie, doen jy_doen jy niks nie.
Laat ons gaan, broer. Wees op en aan die gang. Ek hou van
Longfellow daar:

Vertel my nie, in droewige getalle,
Die lewe is maar ’n leë droom nie!
En die siel is dood wat sluimer,
En dinge is nie wat hulle blyk nie.
Gesê, ja, lewe is eg! En lewe is ernstig!
En die graf is nie sy doel nie;
Stof is jy, na stof terugkerend,
Is nie gesê van die siel nie.
Laat ons op en aan die gang wees,
Met ’n hart vir enige stryd;
Wees nie soos dom, gedryfde vee nie!
Wees ’n held!

105 Moenie wag vir mense om jou te oorreed na Christus nie.
Staan soos ’n man of ’n dame, aanvaar Hom, en loop vorentoe
in oorwinning. Amen. Dis wat God wil hê, geharde, parate
soldate. Jy mag miskien nie, honderd_en_vyftig pond weeg
nie, maar jy kan steeds gehard wees, broer, en vol krag, as jy
God net Sy wil laat geskied. Ek het mans gesien wat
tweehonderd pond weeg, wat nie een ons man in hulle gehad
het nie. Dis reg. Goed. Let op.

^Moses het aan die volk gesê: Wees^nie bevrees
nie, staan vas en aanskou die verlossing van die
HERE,^

106 Dis goed. Marsjeer net voort. Moenie bang word oor niks
nie. As jy Christus aanvaar het as jou Verlosser, gaan voort.
107 “Broer Branham, ek wil die doop van die Heilige Gees hê.”
Bly net beweeg. Moenie vrees nie.
108 Jy sê: “Ek’s nou siek, Broer Branham. Ek kan nie veel
verder gaan nie.” Moenie bekommer nie. Bly net voortgaan;
aanskou die verlossing van ons Here! Aanvaar dit. Beweeg net
voort.
109 “Hoe gaan dit wees? Die dokter het my weggewys.” Nou,
die kêrel het die beste gedoen wat hy kon, maar God het nog
nie Sy beste gedoen nie. Dis reg.
110 Net ’n oomblik, luister nou na hom. Goed.

^die HERE wat hy vandag vir julle sal bewerk;
want soos julle die Egiptenaars (die beproewers, die
waarheid_^die moeilikheidmaker)^

111 Sê: “Broer Branham, as ek net kon ophou rook! As ek net
drank kan aflê! As ek net kon ophou met my diefstal! As ek
net kon ophou om dit, dat, en die ander te doen.” Moenie
bekommer nie. Stap net aan. God sal sorg vir die res
daarvan.
112 “As ek geweet het ek kan dit doen, Broer Branham, sou ek
Christus nou dadelik aanvaar.” Moenie bekommerd wees nie.
Beweeg aan. Gaan net aan. Jy sal die verlossing van die Here
sien!

^want soos julle die Egiptenaars vandag sien, sal
julle hulle nie weer sien in ewigheid nie. (Amen. Dit
gaan besleg word, oor ’n rukkie.)

Die HERE sal vir julle stry, en julle moet wees
’n^stil wees.

Toe vra die HERE vir Moses: Wat roep jy na My? Sê
aan die kinders van Israel dat hulle moet wegtrek. (Ek
hou daarvan.)

113 Moenie probeer sê, sê: “Wel, ek het by die kerk aangesluit,
tien jaar gelede, Broer Branham. Ek was ’n goeie getroue
lidmaat,” nie. Dis gaaf; ek waardeer dit. Maar laat ons
voortbeweeg, vanaand. God beweeg voort. Die mense vandag,
hier, hulle gaan terug, hulle sê: “Wel, nou^”
114 Wetenskap, ’n honderd_en_vyftig jaar gelede; was daar ’n
wetenskap in Frankryk, wat gesê het: “As ’n man ooit die
verskriklike spoed van dertig myl ’n uur beweeg, sal
swaartekrag hom van die aarde af wegneem, en hy sal weg
wees.” Huh! Dertig myl ’n uur? Hy gaan nou omtrent
sestienhonderd myl ’n uur. Jy hoor wetenskap nooit
terugverwys na daardie kêrel nie. Hy was goed in sy dag, maar
hulle lewe in ’n ander dag. Dis reg.

115 Maar, ons predikers, o, nee. “Goddelike genesing? Nou laat
my sien wat_wat Heilige Moody, Finney, Knox, Calvyn, party
van hulle Daaroor gesê het.” Hulle was goed in hulle dae. Maar
ons beweeg voort, gaan vorentoe. Ons het iets anders.
116 Jesus het gesê, in die gelykenis daar, van die saaier, toe ’n
saaier uitgegaan het en saad gesaai het. En party^Die vyand
het gekom en party onkruide gesaai in die koring. Hy het gesê:
“Laat hulle saamgroei.”
117 Julle wys altyd hoe boos die wêreld raak, maar julle sien
nie hoe magtig die Kerk word, terselfdertyd nie. Sy staan op,
staan op die veld. Wat, Sy is ’n klein kudde, maar, broer, God
is met Haar. En Sy gaan triomfeer net so seker as wat Christus
uit die dood opgestaan het. Amen. God se Kerk sal nooit faal
nie. “Die poorte van die doderyk sal nie Daarteen standhou
nie.” Gewys hulle sou Daarteen wees, maar hulle kan nie
standhou nie. Die Kerk gaan triomfeer, deur die Bloed van
Jesus Christus, tot by die oorwinningsmerk. Ek is seker van
hierdie een ding, dat God ’n Kerk sal hê sonder vlek, rimpel, of
gebrek. Amen. Ek is so bly daaroor.
118 Nou: “Of ek in daardie Kerk is.” Amen. “Broer Branham,
hoe het jy Daarin gekom, per brief?” Nee. “Hoe kom jy
Daarin?” Deur Geboorte; Daarin gebore!
119 Ek is in die Branhamfamilie, dit sal vyf_en_veertig jaar
wees, die sesde dag van hierdie komende April, en hulle het my
nooit gevra om by hulle familie aan te sluit nie. Ek is ’n
Branham gebore. En ek sal altyd ’n Branham wees.
120 Ek is ’n Christen gebore, in Jesus Christus. Ek sal ’n
Christen wees, want God het dit so verordineer, deur
uitverkiesing. Hy het ons geroep, deur die genade van Sy Eie
geliefde Seun. Ons het Hom aanvaar, en Ewige Lewe gekry.
“Deur een handskud”? “Deur een lidmaatskap”? “Deur een
brief”? “Deur een Gees is ons almal gedoop in een Liggaam,
Jesus Christus,” en word daar medeburgers van die Koninkryk.
121 Ek het gedink vandag, terwyl ek weg aan die bid was, dat
hoedat hierdie die dag is waarvoor ons sal moet antwoord. Ek
gaan nie moet antwoord vir die geslag wat voor my was, of die
geslag wat na my sal wees nie. Maar, in die Oordeel, sal ek
staan saam met hierdie geslag. En ek het gesê: “Kyk daarna, ’n
vrou se foto op die teken, aan die bierdrink, so_iets, gesê sy
was ‘kort van asem,’ of iets.” Ek het gesê: “Ja, en kort van
Lewe, ook.” Goed. Daar het julle dit. Ek het gesê: “Wat ’n
skande!”
122 “Met al die prediking,” het ek gesê: “lyk dit partymaal,”
het ek vir my vrou vertel, het ek gesê: “partymaal lyk dit asof
dit niks bereik nie. Maar ek moet die stem van waarskuwing
wees, in elk geval, ongeag wat mense daaromtrent doen. Ek
moet die Evangelie preek, in elk geval, en ’n getuienis gee tot

die opstanding en die Krag van Jesus Christus.” Laat hulle Dit
versaak, en hulle rug draai; God sal hulle oordeel by die
Oordeel daarvoor. Ek is slegs verantwoordelik vir prediking,
en die ander predikers ook, wat die Evangelie preek.
123 Nou, ek het Dit net lief. Let op: “Gaan nou vorentoe,” en
julle sal die glorie van God aanskou. Maar, luister, die 16de
vers nou. Ons lees dit.

En^hef die staf op,^
124 “Die staf,” dit was die oordeelstaf. Nou, dit was nie Moses
se staf nie. Dit was God se staf. As julle sal oplet, Moses, hy het
daardie staf geneem, hy’t dit omhoog gehou soos hierdie, vlooie
het gekom. Hy’t dit oor die waters gehou, dit het verander in
bloed. Dit was God se oordeelstaf. En daardie selfde
staf^Sien dit! Daardie selfde staf was waarmee hy die rots
geslaan het; en ’n skeur het gekom in die kant van die rots, en
waters het uit die rots gekom.
125 Nou, daardie rots was Christus, en dit was God se oordeel.
“Die dag wat jy daarvan eet, daardie dag sterf jy.” Christus
geslaan by Gólgota, en daardie bitter, lydende dood betaal.
Geen mens, kon ooit beskryf wat dit was, of sal ooit nie. Daar
het God al die Goddelike oordeel op Hom geplaas, en Hom in
die sy getref, toe uit Sy sy water en Bloed en Gees gekom het,
vir ons verlossing.
126 Hoe mense partymaal Sy prent skilder, met ’n kleed om
Hom, of iets anders op die kruis. Dit is nie so nie. Hulle het
daardie Man ontbloot, van elke vuil, vulgêre ding wat hulle
kon; maar Hy moes wees. Daar was Hy, die hoogste en
getrouste van die hele wêreld, wat ooit was of sal wees. En toe
ontbloot, nakend, op die kruis; gewond, geslaan, bloeiend;
fluime van spottende spoeg wat van Sy gesig hang; ’n
spottende kroon van dorings op Sy kop. Maar daar is toe Hy
dood, hel, sonde, siekte, en die graf oorwin het, en die prys
betaal het vir ons almal.
127 Dit word dikwels gesê, partymaal: “Daar is waar Hy die
angel uit die dood geneem het.” Dis waar Paulus gesê het: “O
dood, waar is jou angel?”
128 Ek is vertel dat baie insekte, bye en goed, hulle het ’n
angel, en hulle is gif, daarmee. Maar as hulle eenkeer steek,
verloor hulle hulle angel.
129 Dood het ’n angel daarin gehad, eenkeer; maar Christus, op
Gólgota, het die angel uit die dood geneem. Halleluja! O,
wanneer ek daaraan dink! Daar het Hy die angel uit die dood
getrek, vir my en jou, die hele angel van die dood.
130 Paulus het gesê, toe hulle sy kop sou afkap, in die
Romeinse tronk, het hy gesê: “Dood waar is jou angel?”
Teruggewys na Gólgota, en daar is waar angel uit die dood

geneem was. “Graf, waar is jou oorwinning?” Hy het gesê:
“Maar dank God, wat ons die oorwinning gee deur ons Here
Jesus Christus.” Amen. Goed.

^die staf (die oordeel), en steek dit uit^bedek
die_die see en kloof dit, sodat die kinders van Israel
dwarsdeur die see oor droë grond kan trek.

En Ek, kyk, Ek sal die hart van die Egiptenaars
verhard, sodat hulle agter jou aangaan. En Ek wil My
verheerlik aan Farao en sy hele leërmag, aan sy
strydwaens en aan sy ruiters.

En die Egiptenaars sal weet dat Ek die HERE is, as
Ek My verheerlik aan Farao, aan sy strydwaens en aan
sy ruiters.

En die Engel van God^
131 Luister! Maak daardie harnas nou vas. “En die Engel van
God, wat voor die leër van Israel uitgetrek het,” Hy is steeds
hier.

^die Engel van God wat voor die leër van Israel
uitgetrek het, het daar weggegaan en agter hulle
aangetrek. En die wolkkolom het ook voor hulle
weggetrek en agter hulle gaan staan. (of, weggegaan
van hier af, en hier agter gestaan; ’n tussenganger in
die tyd van probleme.)

132 Wanneer jy voor probleme te staan kom, siekte aan elke
kant, probleme, kom die Engel van God vorentoe, gaan uit
tussen jou en die siekte, en staan daar in die pad, daag jou uit
om God se Woord te neem.
133 God het vir Israel die belofte gegee, dat hulle in die land sou
ingaan. Daar was ’n miljoen, waarskynlik, manne, wat
aangekom het, om hulle te agtervolg en hulle in te haal, en hulle
af te maai, soos ’n klomp diere. Maar die Engel van die Here,
Wat daar was om hulle na die beloofde land te dra, het opgestyg
van die kamp en gegaan en tussen hulle en die gevaar gestaan.
134 Halleluja! Hy doen dit steeds. Hy sal die weg maak. O, ek
het Hom net daarvoor lief, het julle nie? [Gemeente:
“Amen.”_Red.] Hy sal die weg maak vir elke siek persoon wat
net nou hier sit. Hy het alreeds die weg gemaak, en Hy staan
tussen jou en probleme.
135 En ek weet Hy is hier nou. Julle kan my ’n fanatikus noem
as julle wil; ek is nie verantwoordelik vir wat julle sê nie. Maar
ek is verantwoordelik vir wat ek sê, voor God. Maar Hy Wie
die kinders van Israel gelei het, as ek dit reg beoordeel het, oor
daardie Lig wat julle vanaand sien, of gesien het op daardie
foto. Ek veronderstel hulle het hulle uitgesit vanaand. Daardie
selfde Engel van God is nou in hierdie gebou, om net presies te
doen wat Jesus gedoen het in daardie dag. Hy is hier om te



18  DIE GESPROKE WOORD

bevestig. Net wat Hy toe gedoen het, is Hy nou, en sal altyd
dieselfde wees. Die Engel van God, wat opbeweeg om te staan
tussen ons en siekte, te staan tussen ons en dood.
136 Geen wonder Dawid het gesê nie: “Ja, al wandel ek deur
die valleie van die skadu van dood, sal ek geen onheil vrees nie:
want U is met my.” Sekerlik.
137 Daar gestaan, het die Engel van God voor die kamp van
Israel uitgegaan, en weggegaan, en gegaan en tussen hulle en
die vyand gestaan.
138 En die Engel van God staan vanaand, tussen elke indiwidu
hier en die vyand. Ek weet waarvan ek praat. Ek weet, terwyl
ek nou hier op die platvorm staan, voor hierdie klein groepie
mense vanaand, weet ek dat God neergedaal het, afgekom het
uit die Heerlikheid, en nou in hierdie gebou staan. As julle net
sal waag om uit te beweeg op God se Woord, kyk of Hy nie
voor julle beweeg nie. Kyk.
139 En Dit het tussen die kamp en die Egiptenaars gekom. Hy
kom tussen jou en jou siekte. Hy staan tussen jou en jou
sondes, hier nou. Hoekom? Ons is in die eksodus van die Kerk.
Egipte was altyd die wêreld genoem, en toe Israel uitgekom het
uit^Onthou, hulle was kerklidmate daaronder. Maar na die
bloed en die versoening gemaak was, het hulle die besnedenes
van God geword.
140 En die besnydenis, vandag, is die doop van die Heilige
Gees. “Almal,” het Stefanus gesê: “al julle onbesnedenes van
die hart en ore, hoekom weerstaan julle altyd die Heilige Gees?
Soos julle vaders gemaak het, so maak julle ook.” Die Heilige
Gees besnydenis in die hart, wat die dinge van die wêreld
wegsny. Dit was altyd die outydse heiligheidskerk wat
daarvolgens geleef het, daarvolgens opgetree het, daarvolgens
gelewe het. Maar, vandag, is dit net soos die res van die wêreld.
Dis ’n skande. Ons het die standaarde laat sak.
141 Ou Broer Spurgeon het altyd gesê, ’n ou Metodiste prediker
vriend van my, het altyd ’n lied gesing.

Ons het die standaarde laat sak, ons het die
standaarde laat sak,

Ons het toegegee met sonde.
Ons het die standaarde laat sak, die skape het

uitgekom.
Hoe het die bokke ingekom?

142 Omdat jy die standaard laat sak het! Dis reg. Jy het die
standaard van Christenlewe laat sak, omdat die kweekskole ’n
paar predikers uitgebroei het en hulle afgestuur het om toe te
gee op die Waarheid. Maar die Heilige Gees was altyd daar om
sonde te veroordeel, en staan vanaand tussen die gelowige en
die dinge van die wêreld. Amen.

So het dit dan tussen die leër van die Egiptenaars en
die leër van Israel ingekom. En die wolk was daar met
die duisternis, en dit het die nag verlig, sodat die een
nie naby die ander gekom het, die hele nag deur nie.

143 Kyk, dieselfde ding wat aan hierdie groep gelowiges gegee
is, Lig, het hulle verblind.
144 Goed, trek aan julle skokbestande baadjies. Hier kom dit.
Kyk, elke mens wat Lig verwerp word blind en wandel in
duisternis, omdat jy nie Lig aanvaar nie. Amen. God stuur
bedienings wat die Evangelie preek. Hy stuur tekens en
wonders onder mense, om Dit te bevestig as die Waarheid; en
mense verwerp Dit, is daar niks oor behalwe duisternis vir
julle nie. Wandel in die Lig terwyl die Lig skyn, my broer.
Ontvang die Lig. Christus is die Lig. Hy het gekom om Lig vir
julle te bring. Maar hulle wat Lig verwerp, ontvang duisternis.
En elke man en vrou, vanaand, wat Lig verwerp, wandel in
duisternis, onwetend waar hy heengaan. Hy steier redelik goed
aan, gewild met die mense, maar wonder hoe hy staan in die
Teenwoordigheid van God.
145 Let op daarna! Wat ’n wonderlike ding hier. Hy was Lig
aan een, en duisternis aan die ander. Die Israeliete, toe, nadat
Moses gebid het, kon hulle gaan lê in vrede. Kyk nou.

Toe steek Moses sy hand oor die see uit, en die HERE
het deur ’n sterk oostewind die see laat wegvloei, die
hele nag deur, en die see drooggemaak; en die waters
is gekloof.

En die kinders van Israel het midde_in die see
getrek op droë grond^

146 As julle sal oplet, terwyl die kinders van Israel, wat uit die
duisternis gekom het en die Lig aanvaar het, toe hulle in die
moeilikheid beland, het die Lig weer teruggedraai. En hulle
het heelnag geslaap. En terwyl hulle geslaap het, het God ’n
wind gestuur, wat onder oor die see gewaai het, ’n
ontsnappingsweg oopgemaak.
147 Halleluja aan die Lam! Ek is so bly dat ek gevul is met die
Heilige Gees, vanaand. Terwyl ons slaap, juig, rus in die
belofte van God!
148 God het hulle belowe, om ’n ontsnappingsweg te maak. En
terwyl hulle gerus het op hierdie belofte, was God daaronder,
voor hulle, ’n weg aan die oopmaak.
149 Elke man en vrou, vanaand, wat Jesus Christus sal aanvaar
op daardie gronde; die Heilige Gees, terwyl julle slaap, terwyl
julle rus in Sy belofte. Miskien is jy ’n kreupele; miskien is jy
blind; miskien kan jy nie hoor nie; miskien kan jy nie sien nie;
miskien is jy siek; hartprobleem, kanker, of iets, sterwend.
Aanvaar die Lig, vanaand, en rus Daarop.

150 En die wind, wat gekom het soos ’n magtige rukwind op
die Pinksterdag, sal afbeweeg daardeur en ’n pad oopmaak vir
jou, halleluja, dat jy dwarsdeur daardie vallei van siekte sal
gaan, weer reguit terug in die land van gesondheid in. Jy sal
regdeur daardie land van koue, formele, gebonde, ongevoelige
godsdienste gaan; na ’n Heilige Gees gevulde, gelukkige,
juigende, hart vol van vreugde.
151 God wys Sy krag, en het dit gewys. Verskoon my, ek word
te luidrugtig. Verlossing deur krag gewys. Hy het die bloed
destyds gewys, op een ding. Hy het Sy krag hier gewys, deur Sy
Bloed, deur verlossing. Sy krag gewys om die dood te ontsnap,
deur die bloed. Hy het Sy krag gewys om ’n ontsnappingsweg
te maak, deur verlossing, deur krag.
152 En, vandag, julle wat aanvaar het, amen, julle wat die
Bloed van Jesus Christus aanvaar het, om julle te reinig van
sonde, die krag van die Heilige Gees is hier om julle te lei tot
die doop van die Heilige Gees. Die Krag van God is hier om
julle te verander van siekte na gesondheid. God, wat
aanbeweeg, in die eksodus van Sy Kerk! Sy blom, waar God
sal versamel, naderhand, Sy graan. Wonderlik, wat uit die
duisternis kom, in die wonderlike Lig in! Hoe hou ons
daarvan! Hoe ek daarvan hou! Wat dit beteken vir my siel,
vanaand! Vriende, julle^
153 Ek het met ’n man gepraat vandag, wat my pas ontmoet
het, terwyl ek uit was. En hy het gesê: “Ek het mense probeer
vertel.” Gesê: “Ek het baie verander, Billy, vandat jy ’n kind
was.” Gesê: “Jy het altyd verbygekom en my vertel, by my
besigheid, dat ek reg behoort te kom met God, ek reg behoort
te wees met God.” En gesê: “Ek het soort van vir jou gelag.
Maar,” gesê: “Billy, dinge het nou verander.” Gesê: “Ek weet
nou waarvan jy praat.”

Ek het gedink: “Prys God!”
154 Hy het gesê: “Ek probeer andere daarvan vertel,” en gesê:
“hulle sal die onderwerp verander en begin praat oor ’n
snaakse koerant of iets. O, dis nie ek nie. Hierdie volgende
kêrel oorkant op die hoek, hy mag sterf. Hy is die volgende een.
Miskien is sy nommer die volgende een, onwetend wie se
nommer volgende is.” Dit mag joune wees, vanaand, vriend.
Hierdie mag die tyd wees wat God jou roep.
155 God, die groot Heilige Gees, wat hier staan vanaand,
tussen dood en Lewe; wat hier staan vanaand, tussen siekte en
gesondheid. Ek weet waarvan ek praat. Dis reg. Op hierdie
oomblik, dieselfde Heilige Gees wat julle nou voel, sal elke
wedergebore persoon daardie Gees in die kamer voel. Jy kan
dit nie help nie. As jy enige Lewe het, weet jy Dis daar. Goed.
156 Hoe soos ’n magneet, wanneer dit^Wanneer ’n groot
magneet naby die materiaal kom, begin dit beweeg en kruip,

(hoekom?) hoe nader dit kom. Soos ’n groot magneet afgekom
het, hierbo, eenkeer, by Hammond, Indiana. Ek het dopgehou
hoe hulle skaafsels optel, op die vloer. Hulle het ’n yslike groot
hefboom getrek; af het ’n yslike groot magneet gekom. En hulle
het al die skaafsels in die middel van die vloer gevee gehad. En
soos dit verbygegaan het, het al daardie skaafsels wat
gemagnetiseer was tot die magneet, yster, reguit opgegaan en
saam met die magneet, uitgegaan. En hulle het dit
gedemagnetiseer, dit in die smeltoond laat val, en dit weer
gevorm. Daar was ’n klomp allumiumskaafsels oor. Ek het
gesê: “Hoekom het hulle nie gegaan nie?”

Hy het gesê: “Hulle is nie gemagnetiseer tot die magneet
nie.”
157 Ek het gesê: “Prys God.” Ek het gesê: “Hoekom het hierdie,
hieronder, hierdie stukke yster nie gegaan nie?”

Gesê: “As jy sou oplet, dis vasgebout.”
158 En dis omtrent soos ’n klomp mense vanaand, vriende. Jy
het ’n kerklidmaat geword, maar nie gemagnetiseer deur die
doop van die Heilige Gees nie. Dan laat jy iets jou bind, sekere
verskil, jou bind.
159 Maar een van hierdie dae, gaan daar ’n groot magneet uit
die Ooste kom, naamlik die Seun van God, wat oor hierdie
land sal trek. En elke persoon wat dood is in Christus, sal
opstaan saam met Hom, om oorkant toe te gaan. En hierdie ou
liggame sal verander word en in Sy gelykenis gemaak word,
soos Sy Eie glorieryke liggaam, waar ons vir altyd en altyd sal
lewe, vry van siekte, vry van ouderdom, vry van alles anders;
en in die Heerlikheid van God, om in Sy geseënde
Teenwoordigheid te lewe vir altyd. Amen. Moenie dat dit jou
bangmaak nie. Ek voel nou godsdienstig. Ek voel beslis. Goed.
160 “Want ek weet dat my Verlosser lewe, en in die laaste dae
sal Hy op hierdie aarde staan; al vernietig die velwurms hierdie
liggaam, tog sal ek God in my vlees sien; Hom wat ék sal sien;
my oë sal aanskou, en nie ’n ander nie.”
161 Moenie dink ek is mal nie. Ek’s nie. As ek is, los my net uit.
Ek is gelukkiger op hierdie manier as wat ek op die ander
manier was. Ja, meneer. Laat my net so bly. O, sekerlik, “mal,”
vir die wêreld, want, daardie dinge wat die wêreld mal noem,
noem God geseënd. Jy moet “jou verstand verloor,” vir hierdie
wêreld, want (hoekom?) jy’s nie van hierdie wêreld nie.
162 Wanneer julle oor daardie skeidslyn gaan, word julle
medeburgers van die Koninkryk van God. O, goeiste! Hoe
goed is dit? Wel, jy word ’n nuwe skepsel, (o, goeiste)
verander vanaf dit wat jy nou is. “Julle is nou die seuns van
God. Nou sit ons saam in Hemelse plekke.” Nie: “ons sal
wees,” in die Millennium nie. Ons is nou, op die oomblik, is



22  DIE GESPROKE WOORD

ons die seuns van God. “Op die oomblik sit ons saam in
Hemelse plekke, in Christus Jesus,” nie net in die kerk nie:
“in Christus Jesus.”
163 Die herrese Here Jesus is hier. Hy is hier in Sy krag. Hy is
hier in Sy verlossingskrag. Hy is hier vir die eksodus. Hy is hier
om elke kerklidmaat in gemeenskap met Hom te bring. Hy is
hier om elke sondaar te bring, maak nie saak hoe laag jy is nie,
Hy is hier om die krag van Sy opstanding in jou lewe in te
bring en jou ’n nuwe skepsel te maak.
164 Hier, ’n paar jaar gelede, het al die godsdienste van die
wêreld ontmoet, ek glo dit was in Londen, Engeland, of iewers.
Ek onthou nie presies nie. Maar, toe hulle almal gepraat het
namens verskillende kerke, die Mohammedane, en die
Boedhas, en alles. ’n Klein^’n kêrel wat die Amerikaanse
Heiligheidskerk verteenwoordig het, John Witt, dink ek, was sy
naam. So toe, toe hy opgestaan het, sy tyd om te praat, al die
godsdienste verteenwoordig in hierdie groot vergadering, het
hy die storie vertel van Lady Maccabee, hoe laag sy was; is
gearresteer in Oklahoma, met ’n sigaar in haar mond, bestuur
’n^of die spoedgrens oorskry, deur die strate gejaag met ’n
poskoets. Sy het soveel moorde gepleeg, en so vuil, en so laag,
totdat, toe hulle gegaan het om haar te teer en veer, hulle nie
eens hulle hande op haar wou sit nie, bang dat hulle besmet
sou word.
165 En toe hy die storie vertel het op so ’n dramatiese wyse,
totdat elke luisteraar op die rant van hul sitplek gesit het. Hy het
gesê: “Menere, van die godsdienste van hierdie wêreld, het julle
godsdiens enigiets wat die hande van Lady Maccabee sou
reinig?” Niemand het ’n woord gesê nie. Hy’t in die lug
opgespring en sy hakke teen mekaar geklap, en sy hande geklap.
Hy het gesê: “Die Bloed van Jesus Christus sal nie net haar
hande reinig nie, maar Dit sal haar hart reinig.” Amen. Dis reg.
166 Die Bloed van Jesus Christus sal die laagste prostituut in
Louisville, Kentucky neem, en ’n dame, ’n heilige van haar
maak. Dit sal die dranksmokkelaar uitneem uit die plek
daaronder, en ’n heer van hom maak, en ’n heilige van God.
167 My vriende, burgers van die Koninkryk, my medemense
van Kentucky en Indiana, en rondom! Dink julle nie vanaand,
dis omtrent tyd dat julle hierdie Here Jesus oorweeg, voor julle
laaste kans geneem is nie?
168 Wanneer, julle die Kerk sien gaan in hierdie groot eksodus,
die Vuurkolom voor ons sien uitlei; wat staan, wonderwerke en
tekens doen. Hy is hier, vanaand, in al Sy verlossingskrag. Hy
is hier om elke sondaar te genees, om elke terugvaller terug te
neem. Hy is hier om elke siek persoon te genees.
169 Hy is die volle Evangelie. En ons preek die volle Evangelie;
eet die hele Lam. Braai Dit met die Heilige Gees, en weet dat

Dit goed smaak, want die Heilige Gees het aan ons onderskei
dat Dit baie lekker is. “Proe en sien, dat die Here goed is. Dit
smaak soos heuning in die rots.”
170 Ons Here Jesus hier, in Sy liefde en krag, in Sy groot
verlossingsseëninge! O, hoe Hy tussen die kerk en sonde staan,
vanaand! Hoe Hy staan tussen jou en oordeel; bloeiend,
biddend!
171 Hier nie lank gelede nie, het ek by ’n plek ingeloop hierbo
in Ohio, waar ek net omtrent gereed was om my oordeelsopinie
te fel. Ek het geëet by ’n klein Dunkardrestaurant. Ons het ’n
goeie diens gehad. Ek moes ’n hele paar myl buite in die
platteland bly, by ’n klein motel. Ek het geëet by ’n
Dunkardrestaurant; goeie gawe mense, en op Sondag het hulle
gesluit en kerk toe gegaan. Ek moes oorkant toe gaan na ’n
gewone klein, eenvoudige, Amerikaanse plek om my middagete
te eet.
172 Toe ek by die deur inloop, tot my verbasing, het daar ’n
staatspolisie gestaan met sy arm om ’n meisie, ’n
dobbelmasjien aan die speel. Nou, dobbel is onwettig in Ohio,
en daardie geregsman self wat die wet breek. En miskien, ’n
man van my ouderdom, miskien getroud, met ’n familie iewers;
met sy arms om ’n jong dame wat daar staan.
173 Ek het teruggekyk oor die restaurant, ’n paar seuns wat
daaragter sit, dronk, en ’n jong dame wat glad nie sedelik
optree nie. Ek het gekyk, gesit, aan my regterkant hier, in ’n
bank. Wat, ek gereed was om te gaan sit.
174 Daar het ’n ouerige dame gesit, iewers rondom agt_en_
vyftig, sestig jaar oud, oud soos my moeder; daar gesit, vel heel
verrimpeld, die klein kleertjies aan. En, o, dit was verskriklik.
En haar toonnaels pers geverf, haar lippe pers geverf, die
verskriklikste gesig wat jy ooit gesien het. Haar hare baie kort
gesny en opgekam soos dit. En sy het gedrink.
175 Daar het twee mans by haar gesit, daar gesit, verskriklik
gelyk, dronk, en een van hulle wat oor die borde op die tafel lê.
En toe hulle hulself verskoon het, en uitgegaan het na die
ruskamer^
176 Ek het daar gestaan. Ek het gedink: “O God, hoe kan U dit
verduur? Hoe kan U na so_iets kyk? Wanneer, selfs in my hart,
en ek is so sleg soos ek is, tog, steeds wonder ek of my klein
Sarah en Rebecah sal moet grootword in so ’n geslag om dit te
sien aankom. Here, hoekom vee U dit nie net van die aarde af
nie?” Ek het gedink: “Hoekom doen U dit nie net nie, Here?”
177 Ek het daar gaan sit en net begin huil. Ek het ’n gesig
gesien. Ek het gesien, as’t ware, die wêreld wat deur die lug
draai, en daar het ’n reënboog om daardie aarde gestaan. En
iemand wat met my gepraat het, het gesê: “Dis die Bloed van

Jesus Christus, om hierdie wêreld, wat Hom weerhou om dit te
vernietig. As God sonde kan sien: ‘Die dag wat jy daarvan eet,
daardie dag sterf jy.’ Elke mens onder daardie Bloed daar, het
’n^is ’n vrye morele agent, om jou keuse te maak. Maar as jy
ooit sterf, en jou siel sweef oor die genade van daardie Bloed, is
jy alreeds geoordeel voor jy daar kom. Daar’s niks oor vir jou
nie.”
178 Toe het ek myself gesien. Ek het my Here Jesus daar sien
staan, met ’n doringkroon op Sy kop, en die trane wat afloop,
gemeng met bloed, en dit het afgewas op Sy baard. En ek het
my sondes sien kom voor Hom, en elke keer wat hulle voor
Hom sou kom soos daardie, [Leë kol op band_Red.]^totdat
Hy gebewe het. Die dorings sou meer in Sy voorkop steek. Hy
sou terugsteier. Hy sou sê: “Vader, vergewe hom, hy weet nie
wat hy doen nie.” En weer sou ek iets doen, en toe was Sy
Bloed soos die buffer van ’n motor, wat die motor beskerm, my
beskerm teen die toorn van God, onverdienstelik.
179 En ek het na Hom toe gekom, stadig, voor Hom gekniel. Ek
het gesê^Daar afgekyk, voor my het gelê, en daar was ’n ou
boek van sonde, en my naam bo_oor geskryf. Ek het gesê:
“Here, sal U my vergewe?”
180 “Sekerlik,” het Hy gesê, met liefdevolle oë; gereik na Sy sy,
’n bietjie Bloed uitgeneem, en daarop geskrywe: “Vergewe.” En
dit agterin die See van Vergetelheid gewerp. Gesê: “Nou^”

Ek het gesê: “Dankie, Here.”
181 Hy het gesê: “Nou, Ek vergewe jou; en jy veroordeel haar.”
O, dit het die prentjie verander, vir my.
182 Ek_ek het daar uitgekom. Ek het soontoe geloop en by
haar gaan sit, en begin praat. En sy het ’n rowwe lewe agter
haar gehad. Ek het gesê: “Was jy nooit ’n Christen nie?”

Sy het gesê: “Ek is grootgemaak in ’n Christenhuis.”
En ek het gesê: “Wat het gebeur?”

183 Sy het my vertel van ’n uitval met haar man, en hoe die
kinders, ensovoorts. Ek het gesê: “Al, vir al hierdie jare, het jy
nooit in vrede gelewe vandat jy God ontmoet het nie?”

Sy het gesê: “Meneer, dit is die waarheid.”
Ek het gesê: “Sal jy Hom nie nou ontvang nie.”
Sy het gesê: “Sal Hy my neem?”
Ek het gesê: “Hy klop nou aan jou hart.”

184 En uit daardie bank, daar op die vloer, en neergekniel voor
daardie gehoor mense; dobbelmasjiene het gestop, vulgêre
vloekery het gestop, en alles anders. En ek het my hande
opgelig, en my hande^en daardie arme verrimpelde hande,
en haar gelei na Jesus Christus. Dis reg. Daar’s dit, vriende.
Moenie kyk^Jesus^

185 Ek gee nie om wat jy gedoen het, hoe swart jou sondes is,
hoe vuil jou lewe is nie; God staan, vanaand, en klop aan jou
hartsdeur, om jou te vergewe, maak nie saak wie jy is nie.
186 Laat ons ons hoofde buig ’n oomblik. Suster, kom na die
orrel toe daar, sal jy?
187 Hemelse Vader, o, ek bid dat U net nou sal^terwyl die
Heilige Gees beweeg in die gebou. Laat ons eerste die
Koninkryk soek, om guns te vind by U, dan glo ek sal U die
siekes genees. Maar nou, Vader, terwyl ek voel daar’s ’n groot,
diep belangstelling en ’n oortuigdheid, mense wat weet dat U
Kerk in die eksodus is, en ons na ’n Oordeel oppad is.
Onwetend dat, in die môre, iemand na die bed toe mag kom, en
daar lê ons, weg. Hierdie tyd, môreaand, iewers in ’n lykshuis
mag wees, en ons siele buitekant in Ewigheid.
188 O God, hierdie mag die laaste uur wees! Hierdie mag die
laaste kans wees wat mense sal ontvang. Baie, sonder twyfel,
sit hier, mans en vroue, wat begeer het, wat net ’n normale,
goeie lewe gelei het, maar nooit wedergebore is nie, nie weet
wat dit beteken om gevul te wees met die Heilige Gees nie, ’n
lewe van totale oorgawe; met al die kettings, skaamte,
weggeneem van hulle, en God se Gees wat hulle doop in Sy
genade in.
189 Dierbare, Vader, sal U nie, vanaand, in die Naam van U
geliefde Kind, Jesus, beweeg na elke hart en nou spreek nie? En
mag hulle, in die eenvoud van hulle hart, hulle gedagtes ophef
na U, hulle hart ophef en sê: “Hier is ek, Jesus. Neem my nou,
net soos ek is, en vorm en maak my iets anders. Maak my die
soort van man wat U wil hê ek moet wees. Regdeur my lewe,
het U met my gepraat. Het U met my gepraat. U het my
probeer kry om anders te doen. U het probeer om my daardie
oorgawe te laat maak. Maar nou is die dag ver heen, Here, met
my, maar ek is nou gereed om te kom.” Skenk dit, Vader.
Terwyl genade roep, voor Oordeel; die eksodus van die Kerk,
wat Egipte verlaat; mag hulle kom, saamgaan met die groot
groep, die uitverkorenes. Ons vra dit in Sy Naam.
190 En terwyl ons ons hoofde gebuig het, en ons oë toe, en
Christene wat bid. Ek wonder of jy net jou hand sal opsteek,
sê: “Broer Branham, onthou jy my. Ek_ek glo elke woord wat
jy sê is die Waarheid omtrent Jesus Christus. En ons almal
moet gevul word met die Gees, en, ek is nog nie. Ek was ’n
kerklidmaat.” Of, miskien was jy glad nie. Miskien was jy ’n
sondaar, nooit Christus aanvaar nie. Of, jy was ’n lidmaat van
’n kerk, en is nie wedergebore nie. Sal jy jou hand opsteek, sê:
“Onthou my, Broer Branham, in jou gebed. Ek wil reg wees.”
191 God seën jou. God seën jou, en jou, en jou, jou, jou; en jou,
my broer; en jou, suster; en jou, broer; jou, jou, jou, broer,
suster. Ek sien.

192 O, oorkant aan my linkerkant, hoeveel hier oorkant? Steek
jou hand op, sê: “Onthou my, Broer Branham, ek wil gebore
word.”
193 Nou, onthou, die Heilige Gees wat met julle praat. As ek
God se dienaar is, weet ek, so seker as wat ek op hierdie
platvorm staan, dat die Heilige Gees met harte praat hier.
Vriende, ek mag eienaardig wees vir julle, maar ek is nie ’n
fanatikus nie. Ek weet wel waarvan ek praat; as ek weet wat
julle probleem daarbuite is, en wat julle siekte is, en God
hoor my gebed vir julle. En net hier in hierdie gebou sit
mense wat genees is met kanker, en blindheid, en doofheid,
en kreupeles, en alles anders. Kyk na die dienste om die
wêreld. Wat van jou nou? Wat daarvan nou? As Hy my gebed
daarvoor sal verhoor, sal Hy nie my gebed verhoor vir jou
toestand van jou siel nie? As Hy aan my sal openbaar waar
jou probleem is, sal Hy nie nou ook aan my openbaar waar
jou probleem is nie?
194 Hoeveel meer sal hulle hande opsteek, sê: “Broer Branham,
onthou my. Ek wil, op hierdie tydstip, God vra om genadig te
wees aan my”? God seën jou, en jou, en jou, jou weer. O,
goeiste, net oral oor die gebou, oral!
195 Terwyl julle hoofde gebuig het. Ek wonder of julle, wat
julle hand opgesteek het, net ’n bietjie meer genade sal hê, sê:
“Here, ek het genoeg genade gehad om my hand op te steek,
gee my genoeg genade om op te staan terwyl hy bid. As Hy sal
kom vir my, voor daglig, Here, is hierdie my teken aan U, dat
ek reg wil wees. Ek wil U eendag ontmoet. Hierdie hoes sal in
my mou opkom en ek sal ’n sterwenskussing druk. Die dokter
sal my bed verlaat; niks kan gedoen word nie. Dan, God, hê
genade oor my siel. Terwyl die koue miste van die dood in die
kamer dryf, mag die ou skip van Sion kom, my wegdra. Ek
gaan staan, Here. Dit neem baie genade, maar Iets beweeg my.
Ek staan.” God seën jou, broer.
196 Iemand sal staan, sê: “Ek staan, Here.” God seën jou,
broer. God seën jou, broer, suster. Bly net staan. Elkeen wat
onthou wil word in hierdie gebed, vir die redding van jou siel,
sal jy staan. God seën jou. God seën jou, jongman. God seën
jou, meneer. God seën jou, broer. God seën jou, my suster. God
seën jou suster; jou, broer.
197 Iemand anders nou staan en sê: “Hier is ek. Broer
Branham, ek staan nie voor jou nie. Ek staan voor God. Iets
het my gesê om op te staan, en ek staan.” Sal jy dit doen?
Staan net op jou voete. Neem God net soveel. God seën jou,
dame.
198 Daar is meer. God seën jou, dame. Dis reg. Arme moeder
wat haar babatjie vashou, wat probeer opstaan, trane in haar
oë. Sal jy nie kom nie? Staan weer op. God seën jou, dame, ou

dame het daar opgestaan, en baie oud, met die wete dat sy voor
God moet staan, een van hierdie dae. God seën jou. Wie sal nou
volgende opstaan, sê: “Ek sal staan”?

Bly net staan vir die gebed.
199 Iemand anders? Ek voel net asof daar iemand anders is wat
wil staan. Miskien wil jy net ’n bietjie nader kom. Moet dit nie
meer afstel nie. Staan net. Sal jy dit doen? Julle wat nader aan
God wil wees. God seën jou. Dis reg. Sal iemand^God seën
jou, dame. Ja, meneer.
200 Daar’s ten minste nog drie mense, waarna ek reguit kyk,
behoort op te staan, want daar staan die Engel van die God.
God seën jou, dame. Dis reg. Nou, goed, broer, wat daarvan?
Goed. En, Engel van die Here wat staan, weet ek. Ek sien Dit,
en ek weet dat iemand nou behoort te staan. Ek sal net ’n
minuut langer wag. Mag God^Jy weet Hy druk op jou hart.
Hy staan daar, my vriend. Dis Hy wat jou sê om op te staan.
Sal jy dit nie doen nie? Staan net en aanvaar Hom, net nou.
Goed.
201 Is julle nou seker? As God jou vanaand sou roep, in hierdie
diens; hierdie preek, hierdie uitnodiging, jou gaan ontmoet
oorkant wanneer jy sterf. Wat het jy daaromtrent gedoen? As jy
nie positief, seker is nie, staan nou, sodat Hy sal sien jy wil
aanvaar, om in die Lig te wandel.
202 Nou, ons liewe Hemelse Vader, hierdie U dierbare kinders,
met versagte harte, die Woord het in hulle hart geval vanaand.
“Geloof kom deur die gehoor, en aanhoor van die Woord.” En
hulle kon hoor. En U het hulle harte versag, baie staan, mans
en vroue, seuns en dogters, bely U as hulle eie dierbare
Verlosser en Leier.
203 En mag die Engel van God, Wie nou hier is vanaand, mag
Hy hulle lei deur die lewe. Mag hulle gelei word na Gólgota
nou, in hulle harte, en Jesus as hulle Verlosser aanvaar. En
mag die Heilige Gees, deur die Bloed van Christus, afkom op
hulle siele, en al die onverskilligheid wegneem, en hulle vul
met die doop van die Heilige Gees. Mag hierdie die grootste
aand van hulle lewe wees. Ons weet dit is, want vanaand
ontvang hulle U. Skenk dit, Here, net nou. En mag hulle huis
toe gaan hiervandaan, vanaand, gelukkig en juigend, God loof,
met hulle hele hart. Ek bid hierdie seëning deur Christus Jesus
se Naam.

Nou mag die Here julle seën soos julle sit.
204 Laat ek julle nou vra. Elkeen van julle wat gestaan het, en
julle weet dat iets met julle gebeur het terwyl julle gestaan het,
steek julle hand op. Steek net jou hand op, jy weet iets het
gebeur. God seën jou. God seën jou. Dis reg. Dit moet, vriende.
Dit moet. Ek het gestaan, nou net hier gesien, dieselfde Engel

waarvan ek praat, wat deur hierdie gebou hier gaan; dieselfde
Engel van die Here, die Vuurkolom. Ek het die laaste vyf of
tien minute, onder daardie inspirasie gepreek. Ek voel Dit, sien
Dit net deur hierdie gebou beweeg. Nou, julle mag dink dat ek
vir julle ’n storie vertel, maar dis die Waarheid.
205 Nou, ek dink nie ek sal eens ’n gebedslyn roep nie. Ek dink
ek sal net hier staan en God net vra om te bevestig dat ek vir
julle die Waarheid vertel het, dis reg, met tekens, wonders.
206 Hoeveel hierbinne wil genees word, die siek mense? Steek
julle hande op, waar julle ook al is. Steek net jou hand op, sê:
“Ek aanvaar dit.” Goed.
207 Ek wil hê julle moet kyk, lewe, en glo. Iemand in hierdie
gehoor, hierdeur, iemand hierdeur, kyk net, en het gesê: “Here
Jesus^”
208 Soos hierdie. Ek glo, die rede waarom ek eers daardie
altaaroproep gemaak het, ons moet guns vind by Hom.
Hierdie is iets nuuts vir my. Ek moet eers guns vind by Hom.
Dan as ek guns gevind het, en ’n guns gedoen het^En julle,
’n dosyn, of twee, siele het net toe na Hom gekom. Sekerlik,
sekerlik^
209 Nou, elkeen van julle mense wat na Christus gekom het,
vind dan ’n goeie Heilige Gees gevulde kerk en gaan soontoe.
En soek daar Sy doop, totdat julle dit gevind het; gaan net, net
elke aand, elke dag, hou net aan bid. En terwyl julle soek^
210 Nou, julle mense wat siek is. As ek julle die Waarheid
vertel het, sal God getuig dat dit die Waarheid is. Dis reg. Kan
slegs dit doen. En God sal dit bekendmaak, as julle net sal bid
en met julle hele hart glo. Kyk net, en sê dit^
211 Toe die Engel van die Here my ontmoet het daarbuite by
Green’s Mill, Indiana, agt jaar gelede; nadat my gevolg het van
’n kind af, visioene gewys het. Toe ek na Hom toe gegaan het,
het Hy gesê: “As jy opreg sal wees, die mense kan kry om jou te
glo, sal niks voor die gebed staan nie.”
212 Nou, Hy kan dieselfde vir julle nou doen, wat Hy toe kon.
Hy het opgestaan uit die dood. En Hy^daar die gehoor
daarbuite voor Hom. Hy weet wat op elkeen van julle is, wat
julle gedoen het, wat julle probleem is, alles daarvan. Glo
julle dit? [Gemeente: “Amen.”_Red.] Glo dit dan met julle
hele hart.
213 Ek let ’n jongman op wat hier sit, gelowig, wat probeer,
geloof het. Glo jy dat God my sal laat weet wat verkeerd is met
jou? Glo jy? As Hy sal, sal jy jou genesing aanvaar? Jy het
hartprobleme. Is dit nie reg nie? Wat as ek jou nou sou vertel
dat jy genees was daarvan? Sou jy dit glo? Staan ’n oomblik op.
Jy het ’n senuweeagtige hart, en ’n lekhart. Dit het jou vir ’n
geruime tyd gepla. Die enigste keer wanneer jy gaan lê, ook,

versmoor dit jou, en jy het ’n klomp heen_en_weer klopping,
fladdering. Is dit reg? Want, dit veroorsaak ’n swak
spysvertering van jou maag, wat opkom deur die aar. Is dit nie
waar nie? Jy sal nie meer daarmee gepla word nie. Hou net wat
jy nou het; jy kan huis toe gaan en gesond wees.
214 Ek lees nie jou gedagtes nie. Ek’s ’n algehele vreemdeling
vir jou. Jy’s net ’n man wat daar sit. Is dit reg? Jou nooit in my
lewe gesien nie, en nooit enigiets van jou geweet nie. Is dit
waar? Glo dat die Here hier is!
215 Om die waarheid te sê, jongman, ek wil jou iets vra, en kyk
jy of hierdie die waarheid is of nie. Net omtrent ’n paar
oomblikke gelede, meteens, het iets vreemds oor jou gekom toe
ek begin praat het oor “die steek wat uit die angel uitgegaan
het.” Was dit nie reg nie? Was dit nie ’n vreemde gevoel wat jy
gehad het, toe jy daar gesit het nie? Is dit nie reg nie? En het jy
nie na my gekyk op dieselfde tyd, en my oë jou gevang op
dieselfde tyd nie? Dis toe jy genees is, van hartprobleme, net
daar. Amen. Dis presies. Hy is hier.
216 Ek lees nie julle gedagtes nie, vriende. Ek praat net die
Waarheid, en God bevestig dit as die Waarheid.
217 Wat dink jy daarvan, wat net daar langs hom sit? Glo jy?
Glo jy dat ek God se profeet is? Glo jy as God^Jy wat voor
sit, hier op die voorste sitplek, dis hoekom ek so baie met jou
praat, Dit daar agterin en om my gesien. Maar glo jy, as ek jou
gees kan kontak, sal God openbaar wat verkeerd is? Sal jy jou
genesing aanvaar? Jy’s ’n diabeet. Is dit reg? Steek jou hand op
as dit die waarheid is. Staan op jou voete. Aanvaar jy jou
genesing nou? Mag die Here Jesus Christus jou heeltemal
gesond maak. God seën jou.
218 Hê geloof. Iemand hierbinne glo. Hê geloof, met jou hele
hart.
219 Ek sien ’n jongman wat daar sit met ’n blou pak aan. Daar
staan Dit reg bokant hom. Jy het ’n velsiekte, het jy nie,
jongman? Is dit nie reg nie? Staan op jou voete. O, ek sien, jy’s
saam met hierdie afvaardiging. Is dit reg? Wel, wil jy gesond
huis toe gaan? Steek jou hand op en sê: “Here Jesus, ek glo nou
dat die Engel van die Here voortlei. En ek glo dat ek genees
is.”
220 Wat dink jy daarvan, volgende man langs hom daar, glo jy,
ook? Staan ’n oomblik op jou voete, sodat ek na jou kan kyk.
Glo jy dat ek God se dienaar is; met jou hele hart? Wil jy oor
daardie hartprobleem kom? Dis wat jy gehad het, was dit nie?
Dis wat jy “gehadhet,” het ek gesê. Jy het dit nie nou nie. Jy
kan ook huis toe gaan.
221 Die man langs hom, wat dink jy daarvan, meneer? Glo jy
met jou hele hart? Glo jy dat ek God se profeet is? Staan op jou

voete. Glo jy nou met jou hele hart? Jy het senuweeagtigheid
gehad. Is dit nie reg nie? Sien? Is dit reg? Steek jou hand op. Jy
kan nou gesond huis toe gaan. Jesus Christus maak jou gesond.
222 Wat van die volgende man, staan, af met die ry, glo jy met
jou hele hart? Staan op jou voete. Glo jy dat ek God se profeet
is, om Sy dienaar te wees? Glo jy Hy sal my sê wat verkeerd is
met jou, sodat jy jou genesing kan aanvaar? Dis in jou keel. Is
dit reg? Gaan huis toe en wees gesond, in die Naam van Jesus
Christus.
223 Enigiemand anders in die gebou, wat gesond wil wees, kan
opstaan en gesond gemaak word. As jy my geglo het as God se
dienaar, staan op jou voete. God seën jou. Vroueprobleme,
kanker, daar gaan dit. Geseënd sy God! Elkeen van julle, steek
julle hande op na God.
224 Ons Hemelse Vader, ek bestraf nou elke siekte van hierdie
gebou, werp elke bose gees uit, en mag die Heilige Gees nou
oorneem en elke persoon gesond maak.
225 Lê julle hande oorkant op mekaar, en sê: “Prys die Here,”
oral. En juig en wees bly, want Jesus Christus is hier, die Lam
van God, om julle gesond te maak, elkeen. `

